
 SEQ CHAPTER \h \r 1Begi foe Wi Werk-Bezoek
Tekst: Tori 14:25. En di dem ben preiki da woortoe na Perge, dem ben go na Attalia,   26. En foe drape dem ben waka nanga sipi go na Antiochië, pe dem ben kisi da opdrakti foe da wroko disi dem ben doe nanga da gnade foe Gado.  27. En di dem ben kom drape, en dem ben kari da kerki kom makandra, dem ben taigi dem alasani disi Gado ben doe nanga dem, en fa A ben opo da doro foe bribi gi dem heiden soema.  28. En dem ben tan drape wan langa pisi tem nanga dem discipel.
Lobiwan, wi de onafhangelijk Baptist.  Disi wani taki dati ibri Baptist kerki de onafhangelijk foe elkaar.  Wi bribi disi de leki fa a ben de na ini da fosi kerki systeem na ini da Bijbel.  Now foeroe kerki no abi nofo krakti foe steun wan zendeling, en so dem kom makandra na wan sortoe fasi doro verschillende mission organizatie, leki IFM.  Dem organizatie abi dem srefi regel nanga standaard leki dem kerki, en dem soema disi wani tron zendeling moesoe go na da organizatie, pe dem sa ondrosoekoe dem foe si efoe dem hori da srefi bribi efoe no.

Te wan mission organizatie leki IFM teki wan zendeling, dan a de da frantwoortoe foe da zendeling foe kisi hem steun.  A moesoe meki kontakt nanga dem verschillende kerki, seti wan schema, en go loekoe dem.  Normaal, a sa taki nanga dem, kande sori wan video foe san a wani doe, efoe san a ben doe, en preiki.  Kande joe moesoe bel omeni kerki fosi wan gi joe toestemming foe kom.  Som leisi mi bel en dem teki mi direkt, ma laasti jari, mi denki mi ben bel moro leki 10 fosi wan ben gi mi toestemming foe kom taki, bikasi wi ben abi konflikt nanga wi schema.

Te joe doe so wan wroko, mi proberi foe go na omeni kerki mi kan - zondag vm na wan presi, zondag n.m. na wan tra presi, woensdag neti na wan tra presi, en som leisi joe kan go na dem tra dei toe efoe dem abi speciaal programma.  Zondag maamanten normaal joe taki na wan zondag school klas, efoe sori wan video, en vaak genoeg joe preiki na mamanten dienst.  Dem tra dienst joe proberi foe sori wan video en preiki pikinso moro sjatoe.  Kande wan kerki na fo sa meki wan besroiti foe teki joe leki wan permanent zendeling.  Foe dat’ede, mi ben go na 160 kerki na ini 13 moen, en mi ben abi pikinso moro leki 40 steunende kerki di mi ben kom na Sranan.  Dem trawan normaal sa teki wan ofrandi foe jepi joe na ini joe wroko, so dati jepi foe dek dem kostoe foe vervoer, sribi, njan, enz.

Te joe tan na ini da kondre wan pisi tem, a de belangrijk foe go baka na dem kerki leki Paulus ben go baka.  Fosi, joe kisi moro steun na ini begi.  Normaal kande dem kan gi wan pikin opslag foe joe steun foe tijd tot tijd.  So srefi, som leisi joe sa lasi wantoe kerki, en so joe wani go na wantoe njoen kerki foe kisi steun.  Bijv. mi ben jepi Br. Rasmussen feni 39 kerki disi ben de njoen pe a ben go, en wan aantal ben teki hem leki zendeling.  Kande 3 jari terug, mi ben go na 5 njoen kerki, en te foe kaba, ala ben teki mi, ma da laasti tem mi ben go, no wan ben teki mi leki wan njoen zendeling foe dem.

Te joe go, joe moesoe loekoe na fa joe seti joe schema so dati joe abi tem foe rij go na dem presi, spesroetoe tapoe zondag, so dati joe no abi toemoesi foeroe joeroe foe rij na mindri foe zondag mamanten nanga zondag neti.  So srefi, joe abi foe feni tan-presi na difrenti locatie; anders joe sa dede foe pai foe sribi en njanjan.  Foe dat’ede mi no ben man go na wan foe dem kerki mi lobi foe go.  Dem ben wani mi foe kom moro lati, ma mi no ben man kenki mi schema moro, bikasi dem ben de wan afstand foe bijna 1200 km. foe mi oso.  Joe kan si dati dem belangrijk sani de foe wi schema, foe wan betrouwbaar vervoer, en foe feni tan-presi pe wisrefi kan bori foe hori wi kostoe na ondro.

Mi ben kisi da okasi toe foe go taki nanga wanlo universiteit ook toe.  So srefi, Ds. Champlin doe.  Disi gi wi kans foe taki nanga foeroe student, en faja dem foe zendings wroko.  So srefi, a kan jepi pikinso na ini da moni-tori foe dem dei dati joe de fri en joe no preiki na wan kerki.

Mi abi 4 njoen kerki pe mi sa presenteer, 3 universiteit, en toe tra sortoe presentatie srefi.

Wi sa breiti efoe joe sa begi gi wi foe da wroko bezoek disi.  Na da srefi tem, wi sa si wi famiri - dem toe meisje foe mi na ini da V.S, dem 5 granpikin foe dem, mi mama disi tapoe 90 jari owroe, en bij geval mi boi foe Hungarij plus hem wefi nanga fo granpikin.  So srefi, wi sa bai wantoe sani gi da kerki, en mi sa go na wan cardioloog te mi de ook toe.


